
НАВИД
Давраи фаъоли озмуни «Фараҳ - 2014»

Озмуни «Бонуи соҳибкор»  сол Ҷоизаи «Фараҳ - 2014» ба давраи сеюми худ шурӯъ кард, ки ба фаъолияти пурҷӯшу хурӯшаш: мусоҳиба бо иштирокчиёни озмун, ташриф оварда шинос гардидан бо тиҷорати онҳо, саволу ҷавобҳои ҷолиб ва интихоби иштирокчиёни давраи полуфинал аз дигар давраҳо тафовут дорад.

Комиссияи эксперт дар ҳайати 12 нафар тӯли моҳҳои июн ва июли соли ҷорӣ ба ҷавобҳои саволномаҳои иштирокчиёни озмуни «Фараҳ - 2014» аз руйи 6 маҳакҳои асосӣ баҳо гузоштанд. Давраи дуюм шумораи иштирокчиёнро аз 320 то 97 нафар фаровард. Кори навбатии комиссияи экспертӣ муайян намудани иштирокчиёни полуфинал озмун маҳсуб меёбад. Рӯйхати иштирокчиёни озмун, ки давраи якуми озмунро бомуваффақият гузаштаанд, дар сомонаи www.nabwt.tj оврада шудаанд.

Мақсади асосии давраи сеюми озмун ташриф овардан ба ҷойи фаъолияти соҳибкорӣ ва гузаронидани муҳосиба бо ҳар як иштирокчии озмун мебошад.  Ба фаъолияти иштирокчиёни озмун аз рӯйи он ки тиҷорат чӣ тавр бурда шуда рушд меёбад, ба ҷомеаи маҳали худ чӣ гуна саҳм мегузорад, инчунин аз рӯйи сифатҳои шахсиашон баҳо дода мешавад.
Корданиву корбудкунии узви комиссияи экспертӣ, ки кори худро дар сатҳи баланд шаффофу воқеъбинона иҷро мекунанд, шоистаи қайд аст. Новобаста аз он ки ҳамаи кор дар асоси волонтёрӣ, бо амри дил ва ташаббусу шавқу завқи узви комиссияи  экспертӣ иҷро карда мешаванд, ин амал ба озмун рӯҳи тару тоза ва таъсири мусбӣ мебахшад. 

Дар ин давраи озмун гурӯҳи наворбардорон оиди тайёр намудани филм ва ҳайати таҳририяи омода гардонидани маҷалла аз фаъолияти бонувони муваффақ – иштирокчиёни давраи полуфинал озмуни «Фараҳ - 2014», низ бо фаъолияти баланд кор мекунанд. Ҳайатҳои кории мазкур барои ташриф овардан ба назди иштирочиёни чорякфиналии озмун ба ҳар гӯшаю канори мамлакат сафар менамоянд. Дар доираи фаъолияташон бо бонувон мусоҳибаҳо ташкил карда аз кору ҳаёташон наворҳо бардошта мешаванд. Филмҳои омода карда шуда тавассути телевизионҳои маҳаллӣ ва марказӣ  дар арафаи ҷамъбасти озмун намоиш дода хоҳад шуд. Маҷаллаи «Бонувони соҳибкори Тоҷикистон» дар конфронси «Омӯзиш, инноватсия, омили -  Фараҳ - 2014» паҳн карда мешаванд. Филмҳо ва маҷалла ба доираи васеи аҳолӣ дастрас гардонида шуда, беҳтарин  дастовардҳои бонувони соҳибкори Тоҷикистонро намоиш хоҳад дод.

Боз як хабаои хуш аз рафти озмун ин аст, ки Бонки рушди Осиё изҳор доштааст озмунро дастгирӣ карда, ҳамчун сарпарасти он баромад намояд.

Иттилоъ медиҳем, ки сарпарасти кулли азмуни ҷумҳуриявии «Бонувони соҳибкор» сол Ҷоиза «Фараҳ - 2014» ҶСП ТАҚХ «ИМОН ИНТЕРНЕШНЛ» буда, шарики иттилоотӣ агентии иттилоотии «Азия плюс» аст. Сарпарасти расмӣ инҳоанд: Бонки рушди Осиё, Иттифоқи Аврупо, ширкати «Tcell», «Бонки Эсхата» ва ташкилоти ҷамъиятии VSO.

Натиҷаҳои давраи дуюм дар мобайни моҳи сентябри соли 2014 эълон карда мешаванд.

